
«BARAT QUADRILING» - Brev da geniturs

Preziai geniturs

Gleiti eis ei aschi lunsch e nus astgein — finalmein — beneventar las classas dad Acquarossa, Appenzell e
Cressier tier nus a Mustér pil «barat quadriling». Las preparativas ein per gronda part ventschidas ed ei
vala aunc da sclarir ils davos detagls. Bugen sedrezzel aunc a vus cun entginas informaziuns impurtontas
en connex.

Per la jamna da camp havein nus menadras e menaders definiu reglas da cumportament, las qualas ston
vegnir acceptadas da tuts affons che separticipeschan al «barat quadriling». Las reglas ein da returnar
suttascrettas tochen ils 2-5-2023.

Las informaziuns partenent intoleranzas/allergias ed ulteriuras remarcas en connex culla maglia hai jeu
dau vinavon al Center Fontauna. Il solver ha mintgamai liug en fuorma da buffet e la tscheina vegn
cuschinada risguardond las indicaziuns suranumnadas. Pil gentar procurein nus mintgamai sezs sco classa
— excepiu la mesjamna. Aschia sa mintg’affon eleger las victualias tenor siu giavisch.

Aschuntau anfleis vus il program dalla jamna. El center dalla jamna stat il brat eifer ils quater lungatgs
naziunals. Per quei motiv ein ils affons stedi da viadi en gruppas mischedadas. Plinavon spetgan
interessants luvratoris ed occurrenzas culturalas ils affons — in program multifar el ver senn dil plaid. Il punct
culminont ha liug la mesjamna culla viseta da Martin Candinas ed ulteriuras persunas dalla politica.
Secapescha dat ei sper il program fultschiu era caschun da seruassar, sebrattar cun auters affons, sco era
culs collegas da classa. La sera/notg ein buobs e buobas allura sparti en lur classas.

Il gliendisdis avonmiezdi han liug las davosas preparaziuns da nossa vart. Per quei motiv s’entupein nus
sco usitau las 7.45 en scola. Las 10.45 uras semettein nus allura sin viadi per cumprar e preparar il picnic
per nos hosps. La bagascha san ils affons prender cun els gia la damaun ni schar furnir quella da vus
geniturs entuorn las 11.30 uras al Center Fontauna.

A propos bagascha; da prender ein:

o resti adattau all’aura ed al program dalla jamna (luvratoris, resti da sport, schurmetg dil sulegl, ...)
e sac da durmir, evt. resti da letg/batlini per metter silla madrazza

e necessaire, schigentamauns ed uorden da selavar

¢ medicaments persunals (apoteca ei avon maun)

e sacados ed ina butteglia pils luvratoris e viadis ordeifer

e evi. giugs pil temps liber (giugs da meisa, giugs da cartas)

Il venderdis suentermiezdi han ils affons liber, quei sco cumpensaziun per la mesjamna suentermiezdi.
lIs affons astgan pia guder ina fin d’jamna prolungida suenter ina jamna da camp cun ina pluna impressiuns.

Cun quels plaids engraziel jeu a vus per la fidonza e la buna collaboraziun tochen dacheu. Nus tuts
selegrein gia nundetg sin quei camp!

Cordials salids

